
				এই পাতাটির মুদ্রণ সংশোধন করা প্রয়োজন। 
জন্ম ষ্ট য়াট মিলের জীবনবৃত্ত । س9b ھ
তাহা স্থগিত রাখিবার জন্য প্রস্তাব করেন। মিল, এই প্রস্তাবের বিরুদ্ধে এক সুদীর্ঘ বক্তৃতা করেন । এই উপলক্ষে তিনি আয়লণ্ডের প্রতি ইংলণ্ডের অবিচার ও আয়লণ্ডে ইংরাজ-প্রবর্তিত শাসনপ্রণালীর দোষ সকল স্পষ্টাক্ষরে নির্দেশ করেন। কিন্তু তৎকালে ফেনীয়ানদিগের প্রতি ইংলণ্ডের জনসাধারণের রাগ এতদূর প্রবল ছিল যে ফেনীয়ানের ইংলণ্ডের যে সকল অবিচার ও অত্যাচারের উপর ভীষণ আক্রমণ করিয়াছিলেন, সে সকলের উপর আক্রমণ করা আর ফেনীয়ানদিগের উৎসাহ বৰ্দ্ধন করা সমান বলিয়া বিবেচিত হইত। এই জন্য মিলের প্রস্তাবে কেহই কৰ্ণপাত করিলেন না। মিলের বন্ধু বান্ধবেরা তাহাকে কিছুদিন অপেক্ষা করিতে বলেন। মিলও র্তাহাদিগের উপদেশের সারগর্ভত বুঝিলেন এবং রিফরম, বিলের সাধারণ তর্ক বিতর্কের সময় পৰ্য্যন্ত অপেক্ষা করিয়া রহিলেন। তাহার প্রতিদ্বন্দীর তাহার তুষ্টীম্ভাব দেখিয়া মনে করিলেন যে মিল পরাভূত হইলেন। সুতরাং তাহার জন্য র্তাহাদিগের আর উদ্বিগ্ন হইতে হইবে না । তাহারা মিলের এই কল্পিত পরাভব লইয়া তাহাকে লক্ষ্য করিয়া অনেক রহস্য বিদ্রুপ করিতে লাগিলেন। কিন্তু এই রহস্য বিদ্রুপই মিলের পরিণাম-শুভকর হইয়া উঠিল। যাহারা আয়লণ্ড বিষয়ে পূৰ্ব্বে সম্পূর্ণ উদাসীন ছিলেন, মিল, অন্যায়রূপে অবমানিত হইতেছেন দেখিয়া, তাহারাও মিল-কর্তৃক প্রস্তাবিত বিষয়ের প্রতি সহানুভূতি দেখাইতে লাগিলেন। এইজন্য রিফরম, বিলের আলোচনার সময় মিল যখন দ্বিতীয়বার আয়লণ্ডের স্বপক্ষ্যে বক্তৃতা করিলেন, তখন তাহার বক্ততা অধিকতর সমাদৃত হইল। পালিয়ামেণ্টে , তাহার সম্মান ক্রমেই বাড়িতে লাগিল। ক্রমেই র্তাহার শ্রোতৃবর্গের সংখ্যা বৃদ্ধি পাইতে লাগিল। তিনি জাতীয় ঋণের পরিশোধের স্বপক্ষ্যে যে বক্তৃতা করেন, এবং টোরি অধিনায়কদিগের প্রতি যে সোৎপ্রাসোক্তি প্রয়োগ করেন, তাহাতে পালিয়ামেণ্টে তাহার প্রতিষ্ঠা অধিকতর পরিবৰ্দ্ধিত হয়। তিনি তদীয় প্রতিনিধি-শাসনপ্রণালী গ্রন্থের কোন স্থানে স্থিতিশীলদিগকে (Conservative)“বুদ্ধিশূন্য দল" বলিয়া নির্দেশ করিয়াছিলেন। র্তাহার

